
Sjálvt um Sonja Jógvansdóttir hevði 
roknað við at gerast limur í tingbólki­
num hjá Tjóðveldi, tá hon bað um tað, 
so hendi tað kortini ikki. Tingmanning­
in hjá Tjóðveldi vildi ikki hava hana 
upp í tingbólkin, tí – sum tey siga – fyri 
at vera partur av tingbólkinum hjá 
Tjóðveldi skal tú stilla upp og verða 
vald fyri flokkin.

Tað ljóðar so tilforlátiligt – og vísir 
kanska respekt. At fornermað tingfólk 
úr øðrum flokkum ikki kunnu koma 
spasserandi inn í Tjóðveldi bara fyri 
tryggja sær sjálvum ein tingsess.

So einfaldur er veruleikin neyvan. Á 
tingi í landsstýr og á Fólkatingi sita 11 
tjóðveldisfólk, sum eisini vilja gera alt 
fyri at verða afturvald. Einstøk teirra 
vita frammanundan, at tey verða vald, 

og tí kundi formaðurin harmast, at fel­
agar hansara vrakaðu Sonju.

Bara hann hevur megnað at fingið 
fleiri atkvøður, enn tær 1.021, sum Sonja 
fekk á seinasta vali. Tað hevur Høgni 
Hoydal megnað tær seks ferðirnar, 
hann er valdur – og tað megnar hann 
ivaleyst eisini í ár. At Sonja hevur so 
nógv fleiri atkvøður, enn hini – upp í 
900 persónligar atkvøður fleiri enn 
síðstvaldi, skapar sum vera man ótta 
teirra millum, tí tað er menniskjansligt 
at hugsa um seg sjálvan, og tað gera pol­
itikarar sjálvandi eisini.

Vit gittu á hesum stað mikudagin, at 
Sonja fór at verða tikin upp í tingbólk­
in. Tí tað plagar altíð at rigga hjá for­
nermaðum tingfólkum at finna sær 
annan flokk innantings. Tað hava 

Fólkaflokkur, Sambandsflokkur, Javn­
aðarflokkur, Framsókn og Miðflokkur 
upplivað bara í hesari øldini. Vit hava 
ongantíð áður hoyrt um flokk, sum 
noktar at taka ímóti flokshoppara.

Niðurstøðan er nú, at Sonja er vrak­
að av tingmanning Tjóðveldis. Tí bendir 
nógv á, at tingmanningin eisini fer at 
vraka hana sum landsstýriskvinnu fyri 
Tjóðveldi, um flokkurin kemur í stjórn 
eftir valið – hóast fintuna at hon ikki er 
vald fyri flokkin.

Var hon partur av tingbólki Tjóðveld­
is nú, so var støðan munandi greiðari – 
bæði hjá henni og hjá flokkinum. 
Spurningurin er tí, hvussu veljarin skal 
tulka støðuna, tá sjálvur tingbólkurin – 
fremstu umboð floksins – venda hesi 
nýggju tjóðveldiskvinnu bakið.

Sleppur Sonja heldur ikki í landsstýrið?Oddagrein
Eirikur Lindenskov

John William Joensen 
í Klaksvík fylti 50 ár í 
gjár. Hann er kendur 
sum blaðmaður á 
Norðlýsinum, fót­
bóltsspælari í KÍ og 
kjakari um politisk og 
samfelagslig viður­
skifti.

John William vaks 
upp á Hædd í Klaksvík, og fótbóltur hevði 
stóran týdning fyri unglingin og unga 
mannin. John William var evnaríkur 
málmaður. Hann spældi 54 dystir fyri 
besta liðið hjá KÍ. Eftir at tíðin sum 
spælari var av, var John William í nógv ár 
virkin í KÍ sum nevndarlimur. 

Hann er kendur sum blaðmaður á 
lokalblaðnum Norðlýsinum, har hann at 
kalla vaks upp. Foreldrini eru Oliver og 
Elsa Joensen, sum í fleiri áratíggju áttu 
Norðlýsið. Hóast hann hevur fingið 
staðfest Parkinson sjúku og mátti broyta 
gerandisdagin, hevur hann hildið fram at 
skriva fyri blaðið. 

John William hevur verið partur av 
ymiskum felagsarbeiði. Síðani 2005 hevur 
hann verið við at skipa fyri Sjómannadeg­
num í Klaksvík, og seinnu árini hevur 
hann verið nevndarlimur í Parkinsonfel­
agnum. John William er giftur Joan, og 
tey eiga fýra børn. Tey búgva á 
Vágsheygnum í Klaksvík.

Fyrrverandi blað
stjórin fimmti

JOHAN WILLIAM JOENSEN

Føroyingar við 
italskum trolarum

Siðsøga síða 24-25

Skrotta 1.500 bilar 
á Hjalla um árið

 síða  22-23

Røktarheimsleiðarin, sum gjørdist 
ráðfrú í eldramálum

Danska ráðfrúan í eldramálum, Thyra 
Frank, var gjáramorgunin gestur hjá 
Tórshavnar kommunu. Á fundi í Til­
haldinum beyð Annika Olsen, borgar­
stjóri, vælkomin, og Eyðfríð L. Jacobsen, 
heilsu- og umsorganarstjóri, hevði 
framløgu um eldrapolitikkin í Tórs­
havnar kommunu.

Thyra Frank hevði við sær nøkur em­
bætisfólk, til steðar vóru eisini Eyðgunn 

Samuelsen, almannamálaráðharri, við 
embætisfólki, umframt ríkisumboðið 
Lene Moyell.

Thyra Frank Rasmussen er 66 ára 
gomul og var leiðari á røktarheimi, 
áðrenn hon fór upp í politikk. Hon 
gjørdist kend fyri sín máta at reka 
røktarheimi Lotte uppá, tá hon vísti frá 
sær kommunala skrivstovuveldið og 
legði áherðslu á nærveru fram um 
paragraffir. Soleiðis kundi hon brúka 
fleiri pengar upp á mat, ferðir og 
umsorgan uttan at tað kostaði 

Tær heilsa upp á Thyru

Thyra Frank, donsk ráðfrú í eldramálum, Eyðgunn Samuelsen, landsstýriskvinna í almanna­
málum, Annika Olsen, borgarstjóri, Bergunn Kass, forkvinna í eldranevndini hjá Tórshavnar 
kommunu og Eyðfríð L Jacobsen, heilsu- og umsorganarstjóri hjá Tórshavnar kommunu


